
CARMEN FERREIRA 
USC/ANILIJ-ELOS 

Don Ricardo 
Carvalho Cale-
ro, na súa faceta 
de escritor, non 
deixou de se 
achegar os máis 
novos desde a li-
teratura dra-
mática e desde 
a narrativa. 
Neste último 
caso é de salientar As pitas baixo a chuvia, 
conto escrito na súa época lucense e pu-
blicado en Bos Aires no 1952, reeditado 
por Embora no 2008, edición que respec-
ta a grafía empregada polo autor na pri-
meira edición.  

Neste ano 2020, como consta no depó-
sito legal, a editorial reeditou este con-
to, no que se narra con gracia e humor as 
diferenzas que hai entre os galos erguei-
tos, lanzás e maxestosos de cando o na-
rrador era pequeno (capitáns, príncipes, 
arquimandritas...) cos de agora (brancos 
e grises) con cristas e colas curtas. Un-
ha narrativa simbólica ao que non lle fal-
tan costumes de antes e de agora nin pe-
gadas autobiográficas do autor. Acompa-
ñan a narración as ilustracións, tamén 
simbólicas, de Alberto Toval quen salien-
ta os personaxes animais. 
 m.fboo@udc.es

ARMANDO REQUEIXO 
CRPIH 

Cando a música aniña no corazón dun ne-
no a maxia da vida énchese de luz e de so-
ños. Así lle aconteceu a Rogelio Groba, un 
rapaciño nado en Ponteareas en 1930 que 
veu ser un dos compositores máis prolífi-
cos e notables da Historia da Música Ga-
lega dos nosos tempos. 

Velaí o principal obxecto do álbum O ne-
no Groba e Música, volume animado pola 
fundación que leva o nome do autor e que 
ve luz acompañado dun valioso CD no que 
se recollen composicións súas interpreta-
das pola Orquestra Sinfónica de Londres, 
a Orquestra de Cámara Galega e a Banda 
Municipal da Coruña. 

O neno Groba e Música relata os días 
cheos de amor á música nos que ten dis-
corrido a existencia do afamado mestre. 
A crónica desta andaina vital parte dos tex-
tos de Lidia Fraga e confórmase na narra-
ción de Luis Iglesia, quen desprega neste 
álbum un traballo delicado de evocación 
dunha nenez chea de amarelles, picapaus 
chiadores e frautíns, amais da lembranza 
dun tempo de intensa formación en con-
servatorios e escolas diversas, que rema-
tou por dar os seus froitos nos abondosos 
logros profesionais e o recoñecemento fi-
nal deste gran músico, labor que se ve com-
plementado polas coloristas e imaxinativas 
ilustracións de Julio Seijas. 

O labor musical do mestre Rogelio Gro-
ba abraia pola súa calidade e amplitude: 
óperas, ballets, sinfonías, concertos, canta-
tas, música de banda e cámara... Non hai 
xénero que non teña practicado con ad-
mirable excelencia. Por iso O neno Groba 
e Música é un álbum-CD ideal para mellor 
o coñecer e comprender o intenso víncu-
lo que o uniu de sempre á terra e ás harmo-
nías do país galego, estivese onde estive-
se, pois ten vivido fóra de Galicia moitos 
anos e viaxado por toda parte. 

Sexan parabéns, xa que logo, aos artífi-
ces e animadores deste audiolibro, feliz pu-
blicación que deleita na lectura, na ilustra-
ción e na música.  
armandorequeixo@hotmail.com

Amarelles, 
picapaus e 
frautíns para 
Rogelio Groba

LITERATURA INFANTIL E XUVENIL · ELOS DE LECTURA

MARTA NEIRA 
USC/CRPIH 

Despois de nove anos de edición de fantasía 
adulta e, tras a exitosa acollida dunha campa-
ña de micromezenado, a Editora Contos Es-
traños vén de sacar á luz o segundo libro da 
colección A miña primeira novela de. Tráta-
se da segunda obra dunha serie de novelas 
ilustradas de xénero fantástico e de aventu-
ras dirixidas aos lectores e lectoras de once 
anos en diante.  

O obxectivo da colección é que cada nove-
la aborde un xénero específico para presen-
tarlle ao público infantil e xuvenil as súas ca-
racterísticas definitorias. Con este ambicioso 
obxectivo, chega aos andeis das librarías As 
probas do mago, A miña primeira novela de 
Maxia, da man de Vanesa Santiago (Fontán-
Sada, 1983), que xa explorara a temática fan-
tástica en Ninguén lembra (Urco Editora, 
2013) e A vida sinxela de Marcelo Firmamen-
to (Galaxia, 2017), obra galardoada co I Pre-
mio Illa Nova de Narrativa.  

As probas do mago conta a historia do cati-
vo Fuco que coñece, durante a celebración 
do Arde Lucus, o druída Roque Duasaugas. Es-
te encontro cambiará a vida do rapaz para 
sempre, xa que o ancián revélalle que tanto 

Vanessa Santiago afonda nas raíces 
da maxia da man do cativo Fuco

desde o inicio da competición, vano 
perseguir unha sombra e un can mis-
terioso que esconden un inesperado se-
gredo. En cada unha das súas aventu-
ras, os rapaces descubrirán o seu vín-
culo cos diferentes elementos da natu-
reza: terra, auga, lume e aire. Ademais, 
non só terán que descifrar diferentes 
enigmas e enfrontarse a criaturas má-
xicas diversas, senón aprender o que 
é a verdadeira amizade.  

Acompañando os momentos máis 
relevantes da historia, aparecen as ex-
quisitas ilustracións de Iago Torres, en 
branco e negro, amosando os distintos 
personaxes. Ademais, a novidade des-
ta novela é a inclusión dunha rica se-
rie de fichas didácticas e interactivas 
que, a través de ilustracións e códigos 
QR, fornecerán os lectores máis curio-
sos de diversos datos sobre historia, 
cultura popular, natureza e mesmo 
sobre outros países.  

Outorgándolle á lectura o carácter 
intermedial e dinámico do mundo di-
xital, coas fichas saberemos máis dos 
druídas, os menciñeiros, os curandei-
ros, as pallozas, os petróglifos, a pai-
saxe galega ou mesmo as linguas in-
díxenas.  

En definitiva, Vanesa Santiago      
ofrécenos unha excelente oportunida-
de para gozar e aprender coa maxia da 
natureza.  
marta.neira@usc.es

Letras Galegas: 

Calero e a LIX

BLANCA ROIG RECHOU 
USC/CRPIH 

É moi lenta a reconversión dunha peza tea-
tral en texto escrito, como é o caso de Nana 
para un soldado, de Pepablo Patinho Penya, que 
tardou nove anos en publicarse en libro des-
de que en 2011 se representou no Auditorio 
Municipal de Narón.  

A peza, publicada por Edicións Embora, con-
vértese así nun recurso que permite recuperar 
o teatro lido, práctica educativa moi rendible. 
Ilustrada por Nuria Díaz, está arquitecturada 
en tres partes na que que falan catro voces: Pri-
meiro soldado, 
Muller, Aurora, 
Voz e Segundo 
soldado. As ca-
tro voce perco-
rren os cambios 
que un espazo 
rural sofre a 
consecuencia 
das bombas, da 
guerra que se 
instala “nos co-
razóns atrin-
cheirados e nas 
mentes con metralla” como lle explicou PePa-
blo a María Canosa, autora da introdución na 
que presenta a este actor e o define pola súa 
alegría, humor e reflexión, mesmo nesta obra 
na que se chora e se ri, coma ocorre na vida, 
sen que falte a esperanza.  
blanca.roig@usc.es

Vida, guerra e 
esperanza a  
través do teatro

ROCÍO GARCÍA 
USC/CRPIH 

Xa demos noticia 
da publicación 
de Extra!, de Paco 
Nogueiras, pero 
non queremos 
deixar de recor-
dar que Kalan-
draka Editora, 
dentro das súas 
novidades de Na-
dal, tamén publi-
cou, Isto e Aquilo 
do autor e ilustra-
dor clásico contemporáneo Tomi Ungerer 
(Estrasburgo 1931-Cork 20199. Un libro in-
fantil moi útil para activar a imaxinación dos 
máis pequenos por medio de palabras acom-
pañadas dunha magnífica ilustración que as 
cualifica, un conxunto de emocións e accións 
que estimulan os sentidos.  

Outra das obras para este Nadal é a galar-
doada co XIII Premio Internacional Compos-
tela para Álbums ilustrados. Neste caso o li-
bro galardoado foi Dende 1880. Librería, de 
Pietro Gotusso (Verona 1987). Un álbum si-
lente totalmente visual que percorre, a través 
das ilustracións, cento corenta anos de vida 
nas rúas baixo o leit motiv dunha libraría. Un 
percorrido urbano que potencia a lectura vi-
sual e tamén mostra os cambios nos modos 
de vida.  
rociogpedreira@gmail.com 

Novidades de 
Nadal na editorial 
Kalandraka

a súa nai como a súa avoa están vinculadas á maxia, 
de modo que el ten aptitudes para se converter en 
aprendiz de mago. Iso si, terá que lle disputar o pos-
to a unha intratable compañeira chamada Aldara e, 


